
					এই পাতাটির মুদ্রণ সংশোধন করা প্রয়োজন। 
8లు রবীন্দ্র-রচনাবলী
হরিমোহিনী কিছু তীব্রম্বরে কছিলেন, “ততদিন নাহয় বাপ-পিতামহর মতোই চলো-না । না এ দিক না ও দিক কি ভালো ? মানুষের একটা তো ধর্মের পরিচয় আছে । না রাম না গঙ্গা, মা গো, এ কেমনতরো !”.
এমন সময় ললিতা ঘরে প্রবেশ করিয়াই বিনয়কে দেখিয়া চমকিয়া উঠিল । হরিমোহিনীকে জিজ্ঞাসা করিল, "দিদি কোথায় ?”
হরিমোহিনী কহিলেন, “রাধারানী নাইতে গেছে।” ললিতা অনাবশ্বক জবাবদিছির স্বরূপ কহিল, “দিদি আমাকে ডেকে পাঠিয়েছিল।” হরিমোহিনী কহিলেন, “ততক্ষণ বোসো-না, এখনই এল ব'লে ।” ললিতার প্রতিও হরিমোহিনীর মন অমুকুল ছিল না । হরিমোহিনী এখন স্বচরিতাকে তাহার পূর্বের সমস্ত পরিবেষ্টন হইতে ছাড়াইয়া লইয়া সম্পূর্ণ নিজের আয়ত্ত করিতে চান। পরেশবাবুর অন্য মেয়েরা এখানে তেমন ঘন ঘন আসে না, একমাত্র ললিতাই যখন-তখন আসিয়া সুচরিতাকে লইয়া আলাপ-আলোচনা করিয়া থাকে, সেটা হরিমোহিনীর ভালো লাগে না । প্রায় তিনি উভয়ের আলাপে ভঙ্গ দিয়া স্বচরিতাকে কোনো-একটা কাজে ডাকিয়া লইয়া যাইবার চেষ্টা করেন, অথবা, আজকাল পূর্বের মতো স্বচরিতার পড়াশুনা অব্যাঘাতে চলিতেছে না বলিয়া আক্ষেপ প্রকাশ করেন । অথচ, সুচরিত; যখন পড়াশুনায় মন দেয় তখন অধিক পড়াশুনা যে মেয়েদের পক্ষে অনাবশ্যক এবং অনিঃকর সে কথাও বলিতে ছাড়েন না । আসল কথা, তিনি যেমন করিয়া মুচরিতাকে অত্যন্ত বিরিয়া লইতে চান কিছুতেই তাহা পারিতেছেন না বলিয়। কখনো বা স্বচরিতার সঙ্গীদের প্রতি, কখনো বা তাহার শিক্ষার প্রতি কেবলই দোষারোপ করিতেছেন ।
ললিতা ও বিনয়কে লইয়া বসিয়া থাক। যে হরিমোহিনীর পক্ষে সুখকর তাহা নহে, তথাপি তাহদের উভয়ের প্রতি রাগ করিয়াই তিনি বসিয়া রছিলেন । তিনি বুঝিয়াছিলেন যে, বিনয় ও ললিতার মাঝখানে একটি রহস্তময় সম্বন্ধ ছিল । তাই তিনি মনে মনে কহিলেন, ‘তোমাদের সমাজে যেমন বিধিই থাক, আমার এ বাড়িতে এই-সমস্ত নির্লজ্জ মেলামেশা, এই-সব খৃস্টানি কাণ্ড ঘটিতে দিব না।’
এ দিকে ললিতার মনেও একটা বিরোধের ভাব কণ্টকিত হইয়া উঠিয়ছিল । কাল স্বচরিতার সঙ্গে আনন্দময়ীর বাড়িতে যাইতে সেও সংকল্প করিয়াছিল, কিন্তু কিছুতেই যাইতে পারিল না। গোরার প্রতি ললিতার প্রচুর শ্রদ্ধা আছে, কিন্তু বিরুদ্ধতাও অত্যস্ত তীব্র । গোর যে সর্বপ্রকারেই তাছার প্রতিকুল এ কথা সে কিছুতেই মন হইতে তাড়াইতে পারে না। এমন-কি, যে দিন গোরা কারামুক্ত হইয়াছে সেই দিন










[image: ]

[image: ]

'https://bn.wikisource.org/w/index.php?title=পাতা:রবীন্দ্র-রচনাবলী_(ষষ্ঠ_খণ্ড)_-_বিশ্বভারতী.pdf/৪৪৮&oldid=1158995' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ১৭:৩৪টার সময়, ১০ জুলাই ২০১৮ তারিখে।

